
1. Esboniwch ddatblygiad John Finnis o Ddeddf Naturiol Aquinas.         [30] 
 
Dywedodd Aristotle (384–322 CC) unwaith fod cyfiawnder naturiol, a oedd yn ddilys 
ymhobman a bod modd apelio ato.  Datblygodd Sant Thomas Aquinas (OC 1225-1274) y 
syniad hwn, gan honni bod y Ddeddf Naturiol yn agwedd ar gyfraith dragwyddol (ddwyfol) 
Duw, y mae'n bosib cael mynediad ati drwy resymoledd dynol. Gan ddefnyddio rheswm, gall 
bodau dynol ddiddwytho mai pwrpas bywyd yw ailsefydlu perthynas iawn â Duw a chael 
bywyd tragwyddol gyda Duw yn y Nefoedd.  Gan ddefnyddio rhesymoledd, gall bodau dynol 
hefyd ddiddwytho'r rheolau cynradd, sydd eu hangen er mwyn cyflawni diben Duw i fodau 
dynol – addoli Duw, byw mewn cymdeithas drefnus, atgenhedlu, dysgu ac amddiffyn y rhai 
diamddiffyn. O'r rhain, mae'n bosibl sefydlu rheolau eilaidd, e.e. mae peidiwch â lladd yn 
cefnogi rheol byw mewn cymdeithas drefnus. Rhestrodd Aquinas nifer o rinweddau y dylent 
fod gan berson ‘da’ fel ffydd, elusengarwch a gochelgarwch er mwyn dod yn fwy tebyg i 
Dduw. O Aristotle y daeth y syniad o fod yn berson ‘rhinweddol’, a hefyd o farn Aquinas fod y 
gymuned yn bwysig iawn wrth helpu bodau dynol i gyflawni eu diben. 


Yn llyfr Finnis “Natural Law and Natural Rights" (1980) mae'n dadlau mai diben y Ddeddf 
Naturiol yw sicrhau bod person yn gallu byw bywyd gwerth chweil a ‘ffynnu’ (syniad 
Aristotelaidd). “Rhesymeg damcaniaeth y ddeddf naturiol …[yw] sefydlu ‘beth sydd wir yn 
dda i fodau dynol’ (Wacks, R Philosophy of Law – A Very Short Introduction (OUP) t.14-15).  


Yn lle defnyddio rheolau cynradd Aquinas, mae Finnis yn dweud bod angen saith nwydd 
sylfaenol, hunanamlwg, cyffredinol ar fodau dynol er mwyn ffynnu, a'r rheini'n berthnasol i 
bawb ac ar bob adeg. Dydyn nhw ddim yn deillio o ddeddf Duw (yn wahanol i Aquinas a 
oedd yn credu eu bod nhw) neu resymu damcaniaethol. Y daioni cyntaf yw ‘bywyd’, mae'n 
cynnwys agweddau amrywiol ar fywyd, o iechyd corfforol i genhedlu (syniad a gymerwyd 
gan Aquinas). Yn 2011, ychwanegodd Finnis sefydliad priodas (dyn a dynes) at y categori 
hwn. Mae ‘chwarae’ yn cyfeirio at hamdden, mwynhau, hwyl. Mae ‘gwybodaeth’ yn golygu 
bod rhywun yn wybodus. Mae ‘profiad esthetig’ yn golygu gwerthfawrogi prydferthwch a 
chelf (yn debyg i rinwedd celf Aristotle).  Mae ‘cyfeillgarwch’ yn golygu o leiaf bod yn 
gymdeithasol, ond yn y pen draw gweithredu er budd eich ffrindiau (rhinwedd Aristotelaidd). 
Wrth ‘crefydd’ mae Finnis yn golygu ein hymwneud ag ateb y cwestiynau eithaf ac nid 
‘crefydd’ fel y cyfryw. Yn olaf, mae ‘rhesymoldeb ymarferol’ yn golygu defnyddio eich 
deallusrwydd i ddatrys problemau moesol fel beth i'w wneud, sut mae byw, a llunio eich 
cymeriad eich hun (yn debyg i rinwedd gochelgarwch Aristotle). 
 
Mae naw egwyddor Rhesymeg Ymarferol rhyng-gysylltiedig hunanamlwg, sy'n helpu i greu'r 
amodau delfrydol er mwyn caffael y saith nwydd sylfaenol.  Er mwyn gwneud 
penderfyniadau yn eich bywyd, rydych chi'n ymddwyn yn rhesymegol yn unol â'r naw 
gofyniad, ac yn penderfynu sut byddwch chi'n cyfranogi yn y nwyddau sylfaenol.  
 
Yn gyntaf edrychwch ar eich bywyd fel cynllun rhesymegol yn seiliedig ar y nwyddau 
sylfaenol. Yn ail, efallai bydd angen ichi flaenoriaethau rhai nwyddau (e.e. gwybodaeth os 
ydych chi'n academydd, gan ystyried eich amgylchiadau) ond ddylech chi ddim diystyru 
unrhyw rai ar y dechrau. Yn drydydd, mae'r nwyddau sylfaenol yn berthnasol i bawb, efallai 
y byddwch chi â diddordeb yn eich hunan-les, ond dydych chi ddim yn fwy gwerthfawr na 
phobl eraill a rhaid i chi beidio â'u hesgeuluso nhw. Yn bedwerydd, cwblhewch brosiectau 
sy'n eich helpu i ffynnu yn unol â'r nwyddau sylfaenol. Yn bumed, byddwch â phellter iach 
o'r prosiectau, os nad ydyn nhw'n helpu i ffynnu, yna dewch o hyd i ffordd fwy creadigol o'u 







cyflawni nhw, peidiwch â mynd yn obsesiynol neu'n ddifater. Yn chweched (wedi'i gymryd o 
Aquinas) ceisiwch wneud daioni ac osgoi drygioni, drwy weithredoedd sy'n cyflawni'r 
nwyddau sylfaenol. Yn seithfed, peidiwch byth â chyflawni gweithred sy'n niweidio nwydd 
sylfaenol hyd yn oed os bydd o fudd uniongyrchol i nwydd sylfaenol arall. Yn wythfed, 
gweithredwch bob amser er lles y gymuned i gyd, nid yn unig er eich lles chi fel unigolyn 
(syniad Aristotelaidd). Yn olaf, gweithredwch bob amser yn unol â rheswm ymarferol a'ch 
cydwybod (wedi'i gymryd o Aquinas). 
 
Felly, at ei gilydd, cymerodd Finnis syniadau oddi wrth Aristotle (fel cysyniad y Ddeddf 
Naturiol, nodweddion fel rhinweddau a phwysigrwydd lles y gymuned) ynghyd â rhai o 
syniadau Aquinas (pwysigrwydd nwyddau neu reolau sylfaenol, rhesymoledd a rhai o'i 
rinweddau) a datblygu ei fersiwn ei hun o'r Ddeddf Naturiol drwy sefydlu saith nwydd 
sylfaenol wrth ochr naw egwyddor rhesymeg ymarferol.  


 












1. Esboniwch ddatblygiad John Finnis o Ddeddf Naturiol Aquinas. [30] 
 
 
Roedd Aquinas yn credu mai'r Ddeddf Naturiol oedd un o'r pedwar prif fath o ddeddf.  O ran 
hierarchaeth, dyma nhw – deddf dragwyddol, ddwyfol, naturiol a dynol. Dywedodd y gallai'r 
Ddeddf Naturiol gael ei darganfod drwy ddefnyddio rheswm dynol. Creodd Duw bopeth at 
bwrpas a gyda phwrpas ac mai'r daioni uchaf yw'r ddealltwriaeth resymegol / dilyn diben 
terfynol Duw. Pwrpas eithaf bywyd yw ailsefydlu perthynas iawn â  Duw a chael bywyd 
tragwyddol yn y nefoedd. Amlinellodd bum rheol gynradd y credai y bydden nhw'n helpu 
bodau dynol i gyflawni hyn. Roedd yn credu mewn moesoldeb absoliwt – wedi'i ddiffinio'n 
eglur a rheolau moesol wedi'u cymhwyso'n gyffredinol. Roedd ei ddamcaniaeth yn foesegol 
gan fod dyletswydd ar fodau dynol i ddilyn y cyfreithiau hyn. Hefyd ailsefydlodd y safbwynt 
Aristotelaidd o bwysigrwydd natur gymunedol bywyd dynol. Amlinellodd dair rhinwedd 
ddatguddiedig (e.e. ffydd), pedair prif rinwedd (e.e. gochelgarwch), sy'n nodweddion sy'n 
helpu bodau dynol i symud yn nes at ein natur ddynol ddelfrydol.  
 
Mae Finnis, yn ysgrifennu yn ei lyfr a gyhoeddwyd yn 1980 yn dweud mai diben y Ddeddf 
Naturiol yw sicrhau bod person yn gallu byw bywyd gwerth chweil a ‘ffynnu’. Mae Finnis yn 
dweud bod angen saith nwydd sylfaenol, hunanamlwg, cyffredinol ar fodau dynol er mwyn 
ffynnu, a'r rheini'n berthnasol i bawb ac ar bob adeg. Y saith nwydd hyn yw: bywyd, 
chwarae, gwybodaeth, profiad esthetig, cyfeillgarwch, crefydd a rhesymoldeb ymarferol.  
Mae ‘gwybodaeth’ er enghraifft yn golygu bod rhywun yn wybodus. Mae ‘cyfeillgarwch’ yn 
golygu bod yn gymdeithasol.  


Mae ‘rhesymoldeb ymarferol’ yn golygu defnyddio eich deallusrwydd i ddatrys problemau. 
Mae naw egwyddor Rhesymeg Ymarferol, sy'n helpu bodau dynol i gaffael y saith nwydd 
sylfaenol.  Bydd y rhain yn helpu person i benderfynu sut byddan nhw'n cyfranogi yn y 
nwyddau sylfaenol. Mae'r rhain yn cynnwys edrych ar eich bywyd fel cynllun rhesymegol yn 
seiliedig ar y nwyddau sylfaenol. Er y gall fod rhaid i chi flaenoriaethu rhai nwyddau ddylech 
chi ddim diystyru unrhyw rai i ddechrau. Cofiwch fod y nwyddau sylfaenol yn berthnasol i 
bawb. Gweithredwch er lles y gymuned i gyd bob amser, nid yn unig er eich lles chi fel 
unigolyn (syniad wedi'i gymryd o Aquinas).      

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

CYNLLUN MARCIO    UNED 4 – Crefydd a Moeseg 
 
I'w ddarllen ar y cyd â'r canllaw marcio i arholwyr a'r disgrifyddion bandiau cyffredinol a 
ddarparwyd. 


 


Dylid rhoi credyd i ymgeiswyr am wneud cysylltiadau priodol, perthnasol a chywir â 
gwybodaeth a dealltwriaeth a ddysgwyd eisoes yn Uned 1 a 2 (UG) a/neu â gwybodaeth a 
dealltwriaeth a ddysgwyd yn yr unedau eraill y maent wedi'u hastudio ar gyfer Safon Uwch. 
Ceir enghreifftiau yn y cynllun marcio hwn, ond nid ydynt yn orfodol nac yn gynhwysfawr. 
 


Adran A 
 


1. Esboniwch ddatblygiad John Finnis o Ddeddf Naturiol Aquinas.  [AA1 30] 
 


Efallai y bydd ymgeiswyr yn cynnwys rhai neu'r cyfan o'r canlynol, ond dylid rhoi 
credyd am bwyntiau perthnasol eraill. 
 


 Gallai ymgeiswyr roi trosolwg byr iawn o Ddeddf Naturiol Aquinas er mwyn esbonio sut y 
gwnaeth Finnis ddatblygu'r syniad hwn, e.e. moeseg yn seiliedig ar ein rheswm a roddwyd i ni 
gan Dduw, y pum rheol gynradd, y prif rinweddau a'r rhinweddau datguddiedig ac ati. 


 Gallai ymgeiswyr gyfeirio at y ffaith fod y syniad hwn, mewn rhai ffyrdd, yn adlewyrchu sut 
mae'r ddeddf naturiol wedi datblygu dros amser yn achos rhai o grefyddau'r byd e.e. shari'a 
drwy ijtihad mewn Islam, a Talmud drwy midrash mewn Iddewiaeth. 


 Nid yw datblygiad John Finnis o'r Ddeddf Naturiol yn yr ugeinfed ganrif yn rhagdybio 
bodolaeth bod dwyfol. Yn hytrach, canolbwyntiodd Finnis ar lunio cyfres o fathau o ddaioni a 
fydd yn arwain at fywyd da.   


 Ni all y mathau hyn o ddaioni ddeillio o ddeddf Duw na drwy resymu damcaniaethol, ond mae 
eu gwrthod yn arwain at anallu i wneud unrhyw gynnydd ym maes rhesymu ymarferol. Ni ellir 
dadansoddi'r mathau hyn o ddaioni ar lefel fwy sylfaenol ac felly cyfeirir atynt fel daioni 
sylfaenol.  


 Mae yna saith daioni sylfaenol: cyfeillgarwch, bywyd, chwarae, gwybodaeth, profiad esthetig, 
crefydd a rhesymolrwydd ymarferol.   


 Er mwyn cyflawni'r mathau o ddaioni a restrir uchod, cynigiodd Finnis (drwy resymu) y naw 
gofyniad rheswm ymarferol. Mae'r naw gofyniad yn darparu'r amodau gorau i gyflawni'r 
mathau o ddaioni sylfaenol: 
- gweld bywyd fel rhywbeth cyflawn ac nid fel bywyd 'nawr' yn unig – bod â chynllun 


rhesymegol 
- mae'n rhaid i chi, ar adegau, flaenoriaethu rhai mathau o ddaioni dros rai eraill, ond 


peidiwch â diystyru unrhyw un o'r mathau o ddaioni sylfaenol yn syth 
- mae'r mathau o ddaioni sylfaenol yn berthnasol i bawb yn ddiwahân – gallwch feddwl 


am eich hunan-les ond ni allwch esgeuluso pobl eraill 
- dylech gwblhau projectau sy'n eich helpu i wella 
- peidiwch â datblygu obsesiwn â phroject penodol – cadwch bethau mewn persbectif 
- cynlluniwch eich gweithredoedd er mwyn cyflawni'r 'daioni' mwyaf posibl 
- peidiwch byth â chyflawni gweithred sy'n achosi niwed uniongyrchol i ddaioni 


sylfaenol 
- dylech feithrin daioni'r gymuned gyfan 
- dylech weithredu yn unol â'ch cydwybod a rheswm ymarferol, ac nid ar awdurdod 


rhywun arall. Roedd y Bwdha yn yr un modd yn annog pobl i 'roi'r ddysgeidiaeth ar 
brawf' drwy'r Kalamas er mwyn gweld a oedd y ddysgeidiaeth honno'n llesol ac i'w 
hannog i beidio â dibynnu ar awdurdod.  


 Cynigiodd Finnis yr 'Egwyddor Foesol Gyntaf' hefyd. Dyma syniad sy'n awgrymu ein bod ni'n 
gweithredu drwy feithrin daioni er lles pawb yn y gymuned gyfan, nid dim ond fel unigolyn. 


 Mae angen i weithredu cymunedol o'r fath gael ei gyd-drefnu ond mae angen awdurdod i 
wneud hyn (ond nid awdurdod trwy orfodaeth o reidrwydd).  


 
Nid rhestr wirio gaeth yw hon, cofiwch roi credyd am unrhyw atebion dilys eraill. 


  












1. Esboniwch ddatblygiad John Finnis o Ddeddf Naturiol Aquinas.         [30] 
 
Dywedodd Aristotle (384–322 CC) unwaith fod cyfiawnder naturiol, a oedd yn ddilys 
ymhobman a bod modd apelio ato.  Datblygodd Sant Thomas Aquinas (OC 1225-1274) y 
syniad hwn, gan honni bod y Ddeddf Naturiol yn agwedd ar gyfraith dragwyddol (ddwyfol) 
Duw, y mae'n bosib cael mynediad ati drwy resymoledd dynol. Gan ddefnyddio rheswm, gall 
bodau dynol ddiddwytho mai pwrpas bywyd yw ailsefydlu perthynas iawn â Duw a chael 
bywyd tragwyddol gyda Duw yn y Nefoedd.  Gan ddefnyddio rhesymoledd, gall bodau dynol 
hefyd ddiddwytho'r rheolau cynradd, sydd eu hangen er mwyn cyflawni diben Duw i fodau 
dynol – addoli Duw, byw mewn cymdeithas drefnus, atgenhedlu, dysgu ac amddiffyn y rhai 
diamddiffyn. O'r rhain, mae'n bosibl sefydlu rheolau eilaidd, e.e. mae peidiwch â lladd yn 
cefnogi rheol byw mewn cymdeithas drefnus. Rhestrodd Aquinas nifer o rinweddau y dylent 
fod gan berson ‘da’ fel ffydd, elusengarwch a gochelgarwch er mwyn dod yn fwy tebyg i 
Dduw. O Aristotle y daeth y syniad o fod yn berson ‘rhinweddol’, a hefyd o farn Aquinas fod y 
gymuned yn bwysig iawn wrth helpu bodau dynol i gyflawni eu diben. 


Yn llyfr Finnis “Natural Law and Natural Rights" (1980) mae'n dadlau mai diben y Ddeddf 
Naturiol yw sicrhau bod person yn gallu byw bywyd gwerth chweil a ‘ffynnu’ (syniad 
Aristotelaidd). “Rhesymeg damcaniaeth y ddeddf naturiol …[yw] sefydlu ‘beth sydd wir yn 
dda i fodau dynol’ (Wacks, R Philosophy of Law – A Very Short Introduction (OUP) t.14-15).  


Yn lle defnyddio rheolau cynradd Aquinas, mae Finnis yn dweud bod angen saith nwydd 
sylfaenol, hunanamlwg, cyffredinol ar fodau dynol er mwyn ffynnu, a'r rheini'n berthnasol i 
bawb ac ar bob adeg. Dydyn nhw ddim yn deillio o ddeddf Duw (yn wahanol i Aquinas a 
oedd yn credu eu bod nhw) neu resymu damcaniaethol. Y daioni cyntaf yw ‘bywyd’, mae'n 
cynnwys agweddau amrywiol ar fywyd, o iechyd corfforol i genhedlu (syniad a gymerwyd 
gan Aquinas). Yn 2011, ychwanegodd Finnis sefydliad priodas (dyn a dynes) at y categori 
hwn. Mae ‘chwarae’ yn cyfeirio at hamdden, mwynhau, hwyl. Mae ‘gwybodaeth’ yn golygu 
bod rhywun yn wybodus. Mae ‘profiad esthetig’ yn golygu gwerthfawrogi prydferthwch a 
chelf (yn debyg i rinwedd celf Aristotle).  Mae ‘cyfeillgarwch’ yn golygu o leiaf bod yn 
gymdeithasol, ond yn y pen draw gweithredu er budd eich ffrindiau (rhinwedd Aristotelaidd). 
Wrth ‘crefydd’ mae Finnis yn golygu ein hymwneud ag ateb y cwestiynau eithaf ac nid 
‘crefydd’ fel y cyfryw. Yn olaf, mae ‘rhesymoldeb ymarferol’ yn golygu defnyddio eich 
deallusrwydd i ddatrys problemau moesol fel beth i'w wneud, sut mae byw, a llunio eich 
cymeriad eich hun (yn debyg i rinwedd gochelgarwch Aristotle). 
 
Mae naw egwyddor Rhesymeg Ymarferol rhyng-gysylltiedig hunanamlwg, sy'n helpu i greu'r 
amodau delfrydol er mwyn caffael y saith nwydd sylfaenol.  Er mwyn gwneud 
penderfyniadau yn eich bywyd, rydych chi'n ymddwyn yn rhesymegol yn unol â'r naw 
gofyniad, ac yn penderfynu sut byddwch chi'n cyfranogi yn y nwyddau sylfaenol.  
 
Yn gyntaf edrychwch ar eich bywyd fel cynllun rhesymegol yn seiliedig ar y nwyddau 
sylfaenol. Yn ail, efallai bydd angen ichi flaenoriaethau rhai nwyddau (e.e. gwybodaeth os 
ydych chi'n academydd, gan ystyried eich amgylchiadau) ond ddylech chi ddim diystyru 
unrhyw rai ar y dechrau. Yn drydydd, mae'r nwyddau sylfaenol yn berthnasol i bawb, efallai 
y byddwch chi â diddordeb yn eich hunan-les, ond dydych chi ddim yn fwy gwerthfawr na 
phobl eraill a rhaid i chi beidio â'u hesgeuluso nhw. Yn bedwerydd, cwblhewch brosiectau 
sy'n eich helpu i ffynnu yn unol â'r nwyddau sylfaenol. Yn bumed, byddwch â phellter iach 
o'r prosiectau, os nad ydyn nhw'n helpu i ffynnu, yna dewch o hyd i ffordd fwy creadigol o'u 

cyflawni nhw, peidiwch â mynd yn obsesiynol neu'n ddifater. Yn chweched (wedi'i gymryd o 
Aquinas) ceisiwch wneud daioni ac osgoi drygioni, drwy weithredoedd sy'n cyflawni'r 
nwyddau sylfaenol. Yn seithfed, peidiwch byth â chyflawni gweithred sy'n niweidio nwydd 
sylfaenol hyd yn oed os bydd o fudd uniongyrchol i nwydd sylfaenol arall. Yn wythfed, 
gweithredwch bob amser er lles y gymuned i gyd, nid yn unig er eich lles chi fel unigolyn 
(syniad Aristotelaidd). Yn olaf, gweithredwch bob amser yn unol â rheswm ymarferol a'ch 
cydwybod (wedi'i gymryd o Aquinas). 
 
Felly, at ei gilydd, cymerodd Finnis syniadau oddi wrth Aristotle (fel cysyniad y Ddeddf 
Naturiol, nodweddion fel rhinweddau a phwysigrwydd lles y gymuned) ynghyd â rhai o 
syniadau Aquinas (pwysigrwydd nwyddau neu reolau sylfaenol, rhesymoledd a rhai o'i 
rinweddau) a datblygu ei fersiwn ei hun o'r Ddeddf Naturiol drwy sefydlu saith nwydd 
sylfaenol wrth ochr naw egwyddor rhesymeg ymarferol.  

1. Esboniwch ddatblygiad John Finnis o Ddeddf Naturiol Aquinas. [30] 
 
 
Roedd Aquinas yn credu mai'r Ddeddf Naturiol oedd un o'r pedwar prif fath o ddeddf.  O ran 
hierarchaeth, dyma nhw – deddf dragwyddol, ddwyfol, naturiol a dynol. Dywedodd y gallai'r 
Ddeddf Naturiol gael ei darganfod drwy ddefnyddio rheswm dynol. Creodd Duw bopeth at 
bwrpas a gyda phwrpas ac mai'r daioni uchaf yw'r ddealltwriaeth resymegol / dilyn diben 
terfynol Duw. Pwrpas eithaf bywyd yw ailsefydlu perthynas iawn â  Duw a chael bywyd 
tragwyddol yn y nefoedd. Amlinellodd bum rheol gynradd y credai y bydden nhw'n helpu 
bodau dynol i gyflawni hyn. Roedd yn credu mewn moesoldeb absoliwt – wedi'i ddiffinio'n 
eglur a rheolau moesol wedi'u cymhwyso'n gyffredinol. Roedd ei ddamcaniaeth yn foesegol 
gan fod dyletswydd ar fodau dynol i ddilyn y cyfreithiau hyn. Hefyd ailsefydlodd y safbwynt 
Aristotelaidd o bwysigrwydd natur gymunedol bywyd dynol. Amlinellodd dair rhinwedd 
ddatguddiedig (e.e. ffydd), pedair prif rinwedd (e.e. gochelgarwch), sy'n nodweddion sy'n 
helpu bodau dynol i symud yn nes at ein natur ddynol ddelfrydol.  
 
Mae Finnis, yn ysgrifennu yn ei lyfr a gyhoeddwyd yn 1980 yn dweud mai diben y Ddeddf 
Naturiol yw sicrhau bod person yn gallu byw bywyd gwerth chweil a ‘ffynnu’. Mae Finnis yn 
dweud bod angen saith nwydd sylfaenol, hunanamlwg, cyffredinol ar fodau dynol er mwyn 
ffynnu, a'r rheini'n berthnasol i bawb ac ar bob adeg. Y saith nwydd hyn yw: bywyd, 
chwarae, gwybodaeth, profiad esthetig, cyfeillgarwch, crefydd a rhesymoldeb ymarferol.  
Mae ‘gwybodaeth’ er enghraifft yn golygu bod rhywun yn wybodus. Mae ‘cyfeillgarwch’ yn 
golygu bod yn gymdeithasol.  


Mae ‘rhesymoldeb ymarferol’ yn golygu defnyddio eich deallusrwydd i ddatrys problemau. 
Mae naw egwyddor Rhesymeg Ymarferol, sy'n helpu bodau dynol i gaffael y saith nwydd 
sylfaenol.  Bydd y rhain yn helpu person i benderfynu sut byddan nhw'n cyfranogi yn y 
nwyddau sylfaenol. Mae'r rhain yn cynnwys edrych ar eich bywyd fel cynllun rhesymegol yn 
seiliedig ar y nwyddau sylfaenol. Er y gall fod rhaid i chi flaenoriaethu rhai nwyddau ddylech 
chi ddim diystyru unrhyw rai i ddechrau. Cofiwch fod y nwyddau sylfaenol yn berthnasol i 
bawb. Gweithredwch er lles y gymuned i gyd bob amser, nid yn unig er eich lles chi fel 
unigolyn (syniad wedi'i gymryd o Aquinas).      

1. Esboniwch ddatblygiad John Finnis o Ddeddf Naturiol Aquinas.    [30] 








3. ‘Sythwelediaeth yw'r ffordd orau o ddeall iaith foesol.’
Gwerthuswch y safbwynt hwn.   [30] 


Datblygodd Moore ddamcaniaeth meta-foesegol Sythwelediaeth. Roedd yn dadlau bod 
termau moesol fel ‘da/daioni’ a ‘drwg/drygioni’ yn mynegi ein greddf foesol.  Roedd Moore yn 
dadlau bod gennym i gyd yn naturiol reddf foesol sy'n adnabod ‘daioni’ a ‘drygioni’. Er na 
allwn egluro sut rydym yn gwybod bod rhywbeth yn dda, rydyn ni'n dal i adnabod daioni pan 
fyddwn yn ei weld.  Felly, mae termau moesol fel ‘daioni’ a ‘drygioni’ ond yn ddefnyddiol er 
mwyn mynegi ein greddf am rai sefyllfaoedd moesol, nid ffeithiau (tystiolaeth empirig) ydyn 
nhw yn yr ystyr draddodiadol. 


Ond, mae Moore yn dal i gredu bod ‘daioni’ a ‘drygioni’ yn mynegi ffeithiau mewnol; nid 
barn yn unig ydyn nhw.  Roedd Moore yn credu bod gennym i gyd yr un reddf ac felly 
byddem yn gweld daioni a drygioni yn yr un ffordd. Felly, roedd Moore yn dal i weld termau 
fel ‘daioni’ a ‘drygioni ’ fel ffeithiau oherwydd bod modd eu defnyddio o hyd i gyfleu ffeithiau 
am ddaioni a drygioni.    


Gellir gweld mai sythwelediaeth yw'r ffordd orau o ddeall iaith foesol oherwydd mae ganddi 
gryfderau. Er enghraifft, nid yw'n dibynnu ar orfod diffinio geiriau moesol fel da a drwg.  Er 
enghraifft, os ydyn ni'n dweud bod drwg yn golygu creulon, yna rydyn ni wedi cyfyngu ar 
ystyr drwg.   


Beirniadaeth o'r dull hwn yw nad ydyn ni i gyd yn cydnabod daioni'n reddfol yn yr un 
ffordd, h.y. byddai rhai pobl yn gweld hunanfomwyr Medi 11eg fel pobl ‘dda’ a byddai eraill yn 
eu gweld nhw fel pobl ‘ddrwg’.  Felly, mae Moore yn anghywir wrth ddweud bod gennym yr 
un syniadau greddfol am ddaioni a drygioni.  


I gloi, o ystyried yr uchod, mae'n amlwg fod gan sythwelediaeth gryfderau a gwendidau.  
Felly, mae'n aneglur ai dyma'r ffordd orau o ddeall iaith foesol. 












3. ‘Sythwelediaeth yw'r ffordd orau o ddeall iaith foesol.’  
Gwerthuswch y safbwynt hwn.         [30] 


Datblygodd G.E. Moore ddamcaniaeth meta-foesegol Sythwelediaeth (An-Naturoliaeth 
Foesegol). Roedd yn dadlau bod termau moesol fel ‘da/daioni’ a ‘drwg/drygioni’ yn mynegi ein 
greddf resymegol foesol, sy'n adnabod ‘daioni’ a ‘drygioni’ (weithiau mae'n cael ei alw'n chweched 
synnwyr). Nid ffeithiau yn yr ystyr draddodiadol ydyn nhw (yn seiliedig ar dystiolaeth empirig).  Er na 
allwn ni egluro sut rydym yn gwybod bod rhywbeth yn dda, rydyn ni'n dal i'w adnabod. Er enghraifft, 
gallwn ni ddweud “Mae'r Fam Theresa yn dda” oherwydd mae'n hunanamlwg, mae nodwedd 
unigryw ac anniffiniadwy sydd ganddi yr ydyn ni'n gallu ei hadnabod drwy ein greddf resymegol.  
Dywedodd gan fod gennym i gyd yr un reddf, bydden ni felly'n gweld daioni a drygioni yn yr un 
ffordd. Roedd yn gweld termau fel ‘daioni’ a ‘drygioni’ fel rhai gwybyddol, oherwydd maen nhw'n 
gallu cael eu defnyddio i gyfleu gwybodaeth am ddaioni a drygioni, e.e. mae fy ngreddf resymegol yn 
dweud wrtha i fod y Fam Theresa'n dda felly rhaid bod greddf pawb yn dweud yr un fath.      


 
 Gellir gweld mai sythwelediaeth yw'r ffordd orau i ddeall iaith foesol oherwydd ei bod yn 
goresgyn y feirniadaeth a oedd wedi poeni Naturoliaeth Foesegol. Er enghraifft; ystyriwch y ddau 
osodiad ‘Cyflawnodd Hitler hunanladdiad yn 1945’ a ‘Roedd Hitler yn ddrwg’.  Mae'r gosodiad cyntaf 
yn un gwybyddol, h.y. wedi'i bennu gan dystiolaeth. Byddai Naturolwyr Moesegol yn dweud bod yr 
ail osodiad yn wybyddol hefyd, h.y. gallwn ni edrych ar y dystiolaeth i weld a oedd Hitler yn greulon a 
gallwn ddod i gasgliad fel ffaith fod Hitler yn ddrwg. Ond roedd hyn yn cael ei ystyried yn anghywir 
am ddau reswm.  Yn gyntaf, gallai dau berson edrych ar y ffeithiau dros brofi bod ‘Hitler yn ddrwg’ 
a'u dehongli'n wahanol, h.y. byddai un yn cytuno bod ‘Hitler yn ddrwg’ a gallai'r llall anghytuno. Yn 
ail, dadleuodd G.E. Moore ei hun nad oes modd defnyddio termau moesol fel gosodiadau ffeithiol, 
oherwydd allwch chi ddim diffinio geiriau fel da a drwg/daioni a drygioni, h.y. bydd unrhyw ymgais i 
ddod o hyd i ddiffiniad yn lleihau'r syniad o ddaioni neu ddrygioni neu'n cyfyngu arno.  Er enghraifft, 
os ydyn ni'n dweud bod drwg yn golygu creulon, yna rydyn ni wedi cyfyngu ar ystyr drwg.  Galwodd y 
feirniadaeth hon yn ‘Twyllresymeg Naturiolaidd’. Mae damcaniaeth Sythwelediaeth Moore yn 
goresgyn y ddwy feirniadaeth ac felly dyma'r ffordd orau o ddeall iaith foesol.   


 
Ond, beirniadaeth fawr ar Sythwelediaeth yw nad ydyn ni i gyd yn cydnabod daioni'n reddfol yn 


yr un ffordd, h.y. byddai rhai pobl yn ystyried hunanfomwyr Medi 11eg yn bobl ‘dda’ a byddai eraill yn 
eu hystyried nhw'n bobl ‘ddrwg’.   Mae llawer yn honni felly nad sythwelediaeth yw'r ffordd orau o 
ddeall iaith foesol.  Er enghraifft, A.J. Ayer, a ddatblygodd ddamcaniaeth Emosiyneg (Emotivism) 
(neu ‘An-Wybyddiaeth Foesegol’).  Roedd yn credu nad yw termau moesol yn mynegi ffeithiau 
empirig neu reddf gyffredinol. Dim ond mynegi ein hemosiynau ein hunain rydyn ni mewn 
datganiadau moesegol, e.e. pan fyddwn ni'n dweud ‘mae dwyn yn ddrwg’ rydyn ni'n golygu nad ydyn 
ni'n bersonol yn hoffi dwyn neu ‘wfft i ddwyn’ neu pan fyddwn ni'n dweud ‘mae rhoi i elusen yn dda’ 
rydyn ni'n golygu ein bod ni'n bersonol yn cymeradwyo rhoi i elusen neu ‘hwrê i roi i elusen’.  


 
Ond, y brif feirniadaeth ar Emosiyneg yw nad yw'r ddamcaniaeth hon yn caniatáu trafodaeth 


foesol, oherwydd mae'r ddamcaniaeth yn y bôn yn dweud os yw dau berson yn dweud a yw 
gweithred yn dda neu'n ddrwg, yna rhaid bod y ddau'n gywir, e.e. os ydw i'n dweud ‘mae dwyn yn 
dda’ ac mae rhywun arall yn dweud ‘mae dwyn yn ddrwg’ yna rydyn ni'n dau'n gywir oherwydd 
dyna'n union sut rydyn ni'n teimlo. Mae'n rhaid na all hyn fod yn wir oherwydd rydyn ni'n ceisio 
trosglwyddo ein teimladau moesegol i bobl eraill.  Felly, mae'r ddadl Emosiynegol yn methu 
oherwydd bod termau fel da a drwg yn mynd yn ddiystyr mewn dadleuon moesegol. Os ydw i'n 
dweud ‘Roedd Hitler yn ddrwg’, dim ond fy marn bersonol i yw hynny, dydw i ddim yn mynegi 
unrhyw wybodaeth ffeithiol.  Ond, byddai Sythwelediaeth yn caniatáu i mi ddweud bod fy ngreddf 
resymegol yn dweud wrtha i fod Hitler yn ddrwg. 


 







I gloi, dydy hi ddim yn eglur ai Sythwelediaeth yw'r ffordd orau o ddeall iaith foesol. Rwyf wedi 
amlygu ei chryfderau hi o'i chymharu â Naturoliaeth Foesegol ond hefyd rwyf wedi dangos ei 
gwendidau o'i chymharu ag Emosiyneg.   Efallai bod y broblem gyda meta-foeseg ei hun, gan mai'r 
cyfan y gall meta-foeseg ei wneud yw dadlau ynghylch a allwn ni ddiffinio termau moesol fel ‘Da’ neu 
‘Ddrwg’ yn ddefnyddiol.   

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

Adran B   


3. 'Sythwelediaeth yw'r ffordd orau o ddeall iaith foesol.' 
 Gwerthuswch y safbwynt hwn. [AA2 30] 
 


Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill. 
 


 Sythwelediaeth yw'r ffordd orau o ddeall iaith foesol gan ei bod yn dal i ganiatáu 
gwerthoedd moesol gwrthrychol ac yn cefnogi'r syniad o realaeth foesol.  Nid 
yw'n gwrthod y posibilrwydd o ffeithiau moesol. Felly, mae sythwelediaeth yn 
caniatáu dyletswyddau a rhwymedigaethau moesol ac felly mae'n bodloni'r 
absoliwtydd moesol. 


 Sythwelediaeth yw'r ffordd orau o ddeall iaith foesol gan ei fod yn osgoi 
'twyllresymeg naturyddol' h.y. ni ellir defnyddio da a drwg fel datganiadau ffeithiol 
gan na ellir diffinio geiriau fel da a drwg. Bydd unrhyw ymgais i ddod o hyd i 
ddiffiniad yn lleihau neu'n cyfyngu ar y syniad o ddaioni neu ddrygioni. Er 
enghraifft, os rydym yn dweud bod drwg yn golygu creulon, rydym wedi cyfyngu 
ystyr drwg. 


 Mae sythwelediaeth yn apelio at ein profiadau o dda a drwg, ac felly dyma'r ffordd 
orau o ddeall iaith foesol. Er enghraifft, efallai ein bod yn cydnabod bod gweithred 
yn ddrwg, ond mae'n anodd nodi'n union pam ei bod yn ddrwg.  Rydym yn 
dehongli da a drwg drwy synnwyr moesol ac nid drwy restr o ddiffiniadau moesol.  


 Sythwelediaeth yw'r ffordd orau o ddeall iaith foesol gan fod llawer o 
gymdeithasau/diwylliannau gwahanol yn rhannu gwerthoedd moesol cyffredin, er 
enghraifft 'mae llofruddiaeth yn anghywir'. Felly, mae'n rhaid bod gan y 
ddynoliaeth reddf gyffredin o'r hyn sy'n dda ac yn ddrwg. 


 Sythwelediaeth yw'r ffordd orau o ddeall iaith foesol gan nad yw'n dibynnu ar 
Dduw. Nid oes angen unrhyw Dduw fel ffynhonnell egwyddorion moesegol 
absoliwt. 


 Nid sythwelediaeth yw'r ffordd orau o ddeall iaith foesol gan fod modd dadlau nad 
yw pawb yn cydnabod daioni yn reddfol yn yr un ffordd e.e. byddai rhai pobl yn 
dweud bod rhyfel yn gallu bod yn 'dda' yn foesegol a byddai eraill yn gweld rhyfel 
fel rhywbeth sy'n gynhenid 'ddrwg'. Felly, mae G.E. Moore yn anghywir i ddweud 
bod gan bawb yr un syniadau greddfol am dda a drwg. 


 Mae sythwelediaeth yn gysyniad diystyr ac felly nid dyma'r ffordd orau o ddeall 
iaith foesol.  Y rheswm am hyn yw na ellir gwirio sythwelediaeth, h.y. caiff 
'sythweledigaeth' ei diffinio fel gallu cynhenid na ellir ei brofi gan dystiolaeth 
empirig.  Yn ogystal, gan nad yw sythwelediaeth yn seiliedig ar dystiolaeth 
empirig, nid oes ffordd amlwg o ddatrys gwahaniaethau. 


 Nid sythwelediaeth yw'r ffordd orau o ddeall iaith foesol gan nad ydym yn gwybod 
o ble mae'n tarddu, h.y. ai dim ond teimlad greddfol ydyw? Ai cyfarwyddyd gan 
Dduw ydyw? Ai rhywbeth mae rhywun yn ei etifeddu'n enetig ydyw? Felly, pa mor 
ddibynadwy yw greddf fel canllaw i dda a drwg?  


 Nid sythwelediaeth yw'r ffordd orau o ddeall iaith foesol gan nad oes rheswm 
cynhenid pam ddylai greddf bodau dynol fod yn sail i benderfyniadau moesol.  Er 
enghraifft, mae gan bobl reddf am y tywydd, ond nid yw hynny'n golygu y dylid 
seilio rhagolygon y tywydd arnynt. 
 


Yn gyffredinol, dylai ymgeiswyr drafod y dadleuon a dod i werthusiad ar sail 
rheswm sy'n ymwneud â'r mater dan sylw.  
 


  












3. ‘Sythwelediaeth yw'r ffordd orau o ddeall iaith foesol.’  
Gwerthuswch y safbwynt hwn.        [30] 


Datblygodd Moore ddamcaniaeth meta-foesegol Sythwelediaeth. Roedd yn dadlau bod 
termau moesol fel ‘da/daioni’ a ‘drwg/drygioni’ yn mynegi ein greddf foesol.  Roedd Moore yn 
dadlau bod gennym i gyd yn naturiol reddf foesol sy'n adnabod ‘daioni’ a ‘drygioni’. Er na 
allwn egluro sut rydym yn gwybod bod rhywbeth yn dda, rydyn ni'n dal i adnabod daioni pan 
fyddwn yn ei weld.  Felly, mae termau moesol fel ‘daioni’ a ‘drygioni’ ond yn ddefnyddiol er 
mwyn mynegi ein greddf am rai sefyllfaoedd moesol, nid ffeithiau (tystiolaeth empirig) ydyn 
nhw yn yr ystyr draddodiadol. 


 
Ond, mae Moore yn dal i gredu bod ‘daioni’ a ‘drygioni’ yn mynegi ffeithiau mewnol; nid 


barn yn unig ydyn nhw.  Roedd Moore yn credu bod gennym i gyd yr un reddf ac felly 
byddem yn gweld daioni a drygioni yn yr un ffordd. Felly, roedd Moore yn dal i weld termau 
fel ‘daioni’ a ‘drygioni ’ fel ffeithiau oherwydd bod modd eu defnyddio o hyd i gyfleu ffeithiau 
am ddaioni a drygioni.    


 
Gellir gweld mai sythwelediaeth yw'r ffordd orau o ddeall iaith foesol oherwydd mae ganddi 
gryfderau. Er enghraifft, nid yw'n dibynnu ar orfod diffinio geiriau moesol fel da a drwg.  Er 
enghraifft, os ydyn ni'n dweud bod drwg yn golygu creulon, yna rydyn ni wedi cyfyngu ar 
ystyr drwg.   
 


Beirniadaeth o'r dull hwn yw nad ydyn ni i gyd yn cydnabod daioni'n reddfol yn yr un 
ffordd, h.y. byddai rhai pobl yn gweld hunanfomwyr Medi 11eg fel pobl ‘dda’ a byddai eraill yn 
eu gweld nhw fel pobl ‘ddrwg’.  Felly, mae Moore yn anghywir wrth ddweud bod gennym yr 
un syniadau greddfol am ddaioni a drygioni.  


 
I gloi, o ystyried yr uchod, mae'n amlwg fod gan sythwelediaeth gryfderau a gwendidau.  


Felly, mae'n aneglur ai dyma'r ffordd orau o ddeall iaith foesol. 
 


 



Sticky Note

Eglurhad o Sythwelediaeth Moore fel trosolwg - gallai fod ychydig yn fwy cryno. Mae angen i hyn hefyd arwain i sut yr ymdrinir a'r mater NA2.



Sticky Note

Mae'r ymateb yma angen bod wedi ei gyfeirio'n gliriach at y cwestiwn gosod. Dim ond yn anuniongyrchol y mae'r paragraff yma yn gwneud hynny. Mae diffyg enghraifft i egluro y pwynt a wneir. Hefyd efallai y byddai'r term 'gwybyddol' yn well na 'ffeithiau.'



Sticky Note

Dadl yma gyda pheth tystiolaeth gefnogol. 



Sticky Note

Mae'r ymgeisydd wedi dechrau ymdrin a'r beirniadaethau ond yn rhy fyr eto yma. Mae'r enghraifft yn helpu y pwynt sy'n cael ei wneud ond nid oes unrhyw drafodaeth o beth allai fod yn ddamcaniaeth well.



Sticky Note

Er bod yna ymdriniaeth rhannol a'r cwestiwn mae wedi ei wneud mewn ffordd diafael ac anuniongyrchol yn aml.Yn gyffredinol peth dadansoddi dilys a gwerthusiad anghyson o'r mater.Band 2 - 11marc.












3. ‘Sythwelediaeth yw'r ffordd orau o ddeall iaith foesol.’  
Gwerthuswch y safbwynt hwn.         [30] 


Datblygodd G.E. Moore ddamcaniaeth meta-foesegol Sythwelediaeth (An-Naturoliaeth 
Foesegol). Roedd yn dadlau bod termau moesol fel ‘da/daioni’ a ‘drwg/drygioni’ yn mynegi ein 
greddf resymegol foesol, sy'n adnabod ‘daioni’ a ‘drygioni’ (weithiau mae'n cael ei alw'n chweched 
synnwyr). Nid ffeithiau yn yr ystyr draddodiadol ydyn nhw (yn seiliedig ar dystiolaeth empirig).  Er na 
allwn ni egluro sut rydym yn gwybod bod rhywbeth yn dda, rydyn ni'n dal i'w adnabod. Er enghraifft, 
gallwn ni ddweud “Mae'r Fam Theresa yn dda” oherwydd mae'n hunanamlwg, mae nodwedd 
unigryw ac anniffiniadwy sydd ganddi yr ydyn ni'n gallu ei hadnabod drwy ein greddf resymegol.  
Dywedodd gan fod gennym i gyd yr un reddf, bydden ni felly'n gweld daioni a drygioni yn yr un 
ffordd. Roedd yn gweld termau fel ‘daioni’ a ‘drygioni’ fel rhai gwybyddol, oherwydd maen nhw'n 
gallu cael eu defnyddio i gyfleu gwybodaeth am ddaioni a drygioni, e.e. mae fy ngreddf resymegol yn 
dweud wrtha i fod y Fam Theresa'n dda felly rhaid bod greddf pawb yn dweud yr un fath.      


 
 Gellir gweld mai sythwelediaeth yw'r ffordd orau i ddeall iaith foesol oherwydd ei bod yn 
goresgyn y feirniadaeth a oedd wedi poeni Naturoliaeth Foesegol. Er enghraifft; ystyriwch y ddau 
osodiad ‘Cyflawnodd Hitler hunanladdiad yn 1945’ a ‘Roedd Hitler yn ddrwg’.  Mae'r gosodiad cyntaf 
yn un gwybyddol, h.y. wedi'i bennu gan dystiolaeth. Byddai Naturolwyr Moesegol yn dweud bod yr 
ail osodiad yn wybyddol hefyd, h.y. gallwn ni edrych ar y dystiolaeth i weld a oedd Hitler yn greulon a 
gallwn ddod i gasgliad fel ffaith fod Hitler yn ddrwg. Ond roedd hyn yn cael ei ystyried yn anghywir 
am ddau reswm.  Yn gyntaf, gallai dau berson edrych ar y ffeithiau dros brofi bod ‘Hitler yn ddrwg’ 
a'u dehongli'n wahanol, h.y. byddai un yn cytuno bod ‘Hitler yn ddrwg’ a gallai'r llall anghytuno. Yn 
ail, dadleuodd G.E. Moore ei hun nad oes modd defnyddio termau moesol fel gosodiadau ffeithiol, 
oherwydd allwch chi ddim diffinio geiriau fel da a drwg/daioni a drygioni, h.y. bydd unrhyw ymgais i 
ddod o hyd i ddiffiniad yn lleihau'r syniad o ddaioni neu ddrygioni neu'n cyfyngu arno.  Er enghraifft, 
os ydyn ni'n dweud bod drwg yn golygu creulon, yna rydyn ni wedi cyfyngu ar ystyr drwg.  Galwodd y 
feirniadaeth hon yn ‘Twyllresymeg Naturiolaidd’. Mae damcaniaeth Sythwelediaeth Moore yn 
goresgyn y ddwy feirniadaeth ac felly dyma'r ffordd orau o ddeall iaith foesol.   


 
Ond, beirniadaeth fawr ar Sythwelediaeth yw nad ydyn ni i gyd yn cydnabod daioni'n reddfol yn 


yr un ffordd, h.y. byddai rhai pobl yn ystyried hunanfomwyr Medi 11eg yn bobl ‘dda’ a byddai eraill yn 
eu hystyried nhw'n bobl ‘ddrwg’.   Mae llawer yn honni felly nad sythwelediaeth yw'r ffordd orau o 
ddeall iaith foesol.  Er enghraifft, A.J. Ayer, a ddatblygodd ddamcaniaeth Emosiyneg (Emotivism) 
(neu ‘An-Wybyddiaeth Foesegol’).  Roedd yn credu nad yw termau moesol yn mynegi ffeithiau 
empirig neu reddf gyffredinol. Dim ond mynegi ein hemosiynau ein hunain rydyn ni mewn 
datganiadau moesegol, e.e. pan fyddwn ni'n dweud ‘mae dwyn yn ddrwg’ rydyn ni'n golygu nad ydyn 
ni'n bersonol yn hoffi dwyn neu ‘wfft i ddwyn’ neu pan fyddwn ni'n dweud ‘mae rhoi i elusen yn dda’ 
rydyn ni'n golygu ein bod ni'n bersonol yn cymeradwyo rhoi i elusen neu ‘hwrê i roi i elusen’.  


 
Ond, y brif feirniadaeth ar Emosiyneg yw nad yw'r ddamcaniaeth hon yn caniatáu trafodaeth 


foesol, oherwydd mae'r ddamcaniaeth yn y bôn yn dweud os yw dau berson yn dweud a yw 
gweithred yn dda neu'n ddrwg, yna rhaid bod y ddau'n gywir, e.e. os ydw i'n dweud ‘mae dwyn yn 
dda’ ac mae rhywun arall yn dweud ‘mae dwyn yn ddrwg’ yna rydyn ni'n dau'n gywir oherwydd 
dyna'n union sut rydyn ni'n teimlo. Mae'n rhaid na all hyn fod yn wir oherwydd rydyn ni'n ceisio 
trosglwyddo ein teimladau moesegol i bobl eraill.  Felly, mae'r ddadl Emosiynegol yn methu 
oherwydd bod termau fel da a drwg yn mynd yn ddiystyr mewn dadleuon moesegol. Os ydw i'n 
dweud ‘Roedd Hitler yn ddrwg’, dim ond fy marn bersonol i yw hynny, dydw i ddim yn mynegi 
unrhyw wybodaeth ffeithiol.  Ond, byddai Sythwelediaeth yn caniatáu i mi ddweud bod fy ngreddf 
resymegol yn dweud wrtha i fod Hitler yn ddrwg. 


 



Sticky Note

Enghraifft wedi ei roi sy'n egluro y pwynt ysgrifenedig da sydd wedi ei wneud.



Sticky Note

Defnydd da o dermau technegol ee gwybyddol. Da gweld yr enghraifft uchod yn llifo i lawr i'r rhan yma o'r eglurhad.



Sticky Note

Eglurhad clir. Yr hyn sy'n drawiadol yw bod yr ymgeisydd wedi crynhoi cryfderau Sythwelediaeth drwy edrych ar feirniadaethau o ddamcaniaeth meta-foesegol arall. Dangosir dealltwriaeth glir.



Sticky Note

Er bod hyn yn cael ei awgrymu yn y paragraff uchod, gallai'r ymgeisydd fod wedi ei wneud yn fwy amlwg yma.



Sticky Note

Mae hyn wedi ei wneud yn dda iawn. Yn gyntaf mae cysylltiad da a'r cwestiwn ac yn ail defnydd clir o ddamcaniaethau meta-foesegol eraill i feirniadu Sythwelediaeth.



Sticky Note

Gwrth-ddadl dda i'r un yn y paragraff blaenorol.







I gloi, dydy hi ddim yn eglur ai Sythwelediaeth yw'r ffordd orau o ddeall iaith foesol. Rwyf wedi 
amlygu ei chryfderau hi o'i chymharu â Naturoliaeth Foesegol ond hefyd rwyf wedi dangos ei 
gwendidau o'i chymharu ag Emosiyneg.   Efallai bod y broblem gyda meta-foeseg ei hun, gan mai'r 
cyfan y gall meta-foeseg ei wneud yw dadlau ynghylch a allwn ni ddiffinio termau moesol fel ‘Da’ neu 
‘Ddrwg’ yn ddefnyddiol.   
 


 



Sticky Note

Cysylltiad da a'r cwestiwn a chlo meddylgar i'r ymateb.Band 4 - 24 marc.Dadansoddiad pwrpasol a gwerthusiad effeithiol.

